
РАҚАМЛИ ИҚТИСОДИЁТ ВА АХБОРОТ ТЕХНОЛОГИЯЛАРИ 

DIGITAL ECONOMY AND INFORMATION TECHNOLOGY 
ЦИФРОВАЯ ЭКОНОМИКА И ИНФОРМАЦИОННЫЕ ТЕХНОЛОГИИ

ЭЛЕКТРОН  ИЛМИЙ  ЖУРНАЛ

Мазкур электрон илмий журнал Ўзбекистон Республикаси Вазирлар 
Маҳкамасининг 2019 йил 19 декабрдаги “Оммавий ахборот ва коммуникациялар 
соҳасида давлат хизматлари кўрсатишнинг айрим маъмурий регламентларини тас-
диқлаш тўғрисида”ги 1017-сонли қарорида белгиланган вазифалардан келиб чиқиб, 
Тошкент давлат иқтисодиёт университети томонидан 2021 йил март ойида таъсис 
этилган ҳамда халқаро интернет тармоғига жойлаштирилган.

This electronic scientific journal was established by the Tashkent State University of 
Economics in March 2021, based on the tasks defined in the decision of the Cabinet of 
Ministers of the Republic of Uzbekistan dated December 19, 2019 No. 1017 «On approval 
of some administrative regulations for the provision of public services in the field of public 
information and communications» рosted on the internet.

Нашр қилинаётган “Рақамли иқтисодиёт ва ахборот технологиялари” электрон, 
илмий журнали Ўзбекистон Республикаси Вазирлар Маҳкамаси ҳузуридаги Олий 
аттестация комиссиясининг 2023 йил 31 январдаги 332/6-сон қарори билан Иқти-
содиёт фанлари бўйича “Фан доктори” илмий даражасига талабгорларнинг диссер-
тация ишлари, илмий натижалари юзасидан илмий мақолалар эълон қилиниши ло-
зим бўлган Республика илмий журналлари рўйхатига киритилган.

The electronic scientific journal “Digital economy and information technologies” 
published by the decision of the Higher Attestation Commission under the Cabinet of 
Ministers of the Republic of Uzbekistan dated January 31, 2023 No. 332/6 announces 
scientific articles on the scientific results of dissertations of candidates for the degree 
of Doctor of Science in «Economic Sciences» included in the list of republican scientific 
journals that should be published.

Журналнинг интернет ахборот тармоғидаги манзили: 

https://dgeconomy.tsue.uz/jurnal 

The address of the journal on the internet: 

https://dgeconomy.tsue.uz/jurnal

RAHBARNING BOSHQARUV KOMPETENTLIGINI SHAKLLANTIRISH 
MEXANIZMLARINI O‘RGANISHNING KONSEPTUAL ASOSLARI

Yuldashov Isomiddin Sidiqovich
Iqtisod fanlar nomzodi, Oriental universitetining rektor maslahatchisi

Ro‘ziev Nasim Ibragimovich
Oriental universitetining “Iqtisodiyot va turizm” kafedrasi ilmiy tadqiqodchi

Annotasiya. Jahon miqyosidagi boshqaruv modernizasiyasi taraqqiyoti sog‘lom 
muhit, o‘zaro hamkorlik, yuqori ishlab chiqarish va yuqori natija bilan belgilanadi. Aynan 
shu yo‘nalishdagi tub o‘zgarishlarni amalga oshirishda rahbar shaxslarning samarali faoli-
yati muhim ahamiyat kasb etadi. Boshqaruv faoliyatida rahbarlarga ma’suliyat va javob-
garliklarning belgilanishi, fuqarolarning davlat boshqaruvidagi faoliyati rahbarlarning 
ahloqiy va estetik jihatdan o‘z vazifasiga kirishishi jamiyat taraqqiyotiga ta’sir ko‘rsatadi. 

Kalit so‘zlar. Axborot texnologiyalar, intellektual, modernizasiyasi, innovatsiya, 
kompetentlik, demokratik, konseptual asoslar, ta’limda innovatsion jarayon, innovatsion 
strategiya, inson kapitali, etnosotsial, dinamika, transformatsiya.

Kirish:

Azaldan inson jamoaviy hayot kechirgan va samoviy boshqaruv ta’siri natijasida uning 
ijtimoiy faoliyatida ham boshqaruvga talabi tobora kuchaygan, rahbarlikka intilish rivojlana 
borgan. Boshqaruvga talab insoniyatning ijtimoiy faoliyati bilan birga paydo bo‘lgan. Qayerda 
ikki inson umumiy maqsad sari faoliyat boshlar ekan, bu yerda birgalikdagi harakatlarni 
muvofiqlashtirishga ehtiyoj tug‘ildi. Bu sharoitda bir inson rahbar, boshqaruv faoliyatini olib 
boradi, ikkinchisi esa faoliyatni bajaruvchisiga aylanadi. “Hozirgi vaqtda dunyo miqyosida 
raqobat qanday keskin tus olib borayotganini hammamiz ko‘rib turibmiz. Bu shiddatli 
raqobatga faqat zamonaviy ilm - fan, yuqori texnologiyalar va innovasion yutuqlarni keng 
joriy etish orqali munosib javob bera olamiz”101.

Xalqaro ilg‘or tajribalarga asosan, AQSH, Angliya, Germaniya, Xitoy, Rossiya, Janubiy 
Koreya kabi rivojlangan mamlakatlarning nufuzli ilmiy-tadqiqot markazlarida professional 
ta’lim muassasalari rahbar xodimlarini kasbiy rivojlantirishning ilmiy-uslubiy asoslarini 
takomillashtirish, ularning ta’limni tashkil etish va boshqarish sohasidagi malakalarini 
oshirish, kasbiy, kommunikativ kompetensiyalarini rivojlantirish borasida salmoqli amaliy 
natijalarga erishilgan. Shu nuqtai-nazardan kreativ fikrlovchi, izlanuvchan, innovasiyalarni 
izlab topuvchi va ularni o‘z amaliy faoliyatida qo‘llay olish kompetensiyalariga ega 
rahbar xodimlarni tayyorlash tizimini samarali tashkil etishda boshqaruv kompetentligini 
rivojlantirishga alohida e’tibor qaratish zarur hisoblanadi. 

Har qanday ijtimoiy mehnat jarayoni u hoh kichik doirada, hoh katta doirada bo‘lsin, 
boshqaruvni talab qiladi. Kimdir xodimlar oldiga maqsad qo‘yishi, vazifalarni taqsimlashi, 
uning bajarilishini nazorat qilishi, kishilarni mehnat qilishiga undashi, ularning harakatini 

101:  Shavkat Mirziyoev. Yangi O‘zbekiston strategiyasi. – Toshkent: “O‘zbekiston” nashriyoti, 2021.464 bet.

muvofiqlashtirishi lozim. 
Jahon miqyosidagi boshqaruv modernizasiyasi taraqqiyoti sog‘lom muhit, o‘zaro 

hamkorlik, yuqori ishlab chiqarish va yuqori natija bilan belgilanadi. Aynan shu yo‘nalishdagi 
tub o‘zgarishlarni amalga oshirishda rahbar shaxslarning samarali faoliyati muhim ahamiyat 
kasb etadi. O‘zbekiston Respublikasi mustaqillikka erishgan dastlabki kunlaridanoq 
Respublikamiz xukumati tomonidan rahbarlik va boshqaruv masalalariga alohida e’tibor 
berib kelinmoqda. O‘zbekiston Respublikasi Prezidenti o‘z nutq va ma’ruzalarida rahbarlik 
va boshqaruv masalalariga doim to‘xtalib o‘tadi. Zamon talablariga mos rahbar kadrlarning 
zaruriyati har qachon ham dolzarb ekanligini ta’kidlaydi. 

XXI asrning yuksak axborot texnologiyalari va intellektual saviyaning keskin oshishi asri 
ekanini bugungi kun voqyeliklari ko‘rsatib turibdi. Bu holat insoniy munosabatlar sohasida 
ham islohotlar yuz berishi, intellektual saviyasi yuqori insonlar bilan muomala qilishning va 
ularga samarali ta’sir ko‘rsatishning nozik hamda o‘ziga xos usullarini tanlashni talab qiladi. 
Bugun dunyo xalqlari nihoyatda rang-barang, shu paytga qadar jahon hamjamiyati o‘z 
boshidan kechirmagan yoki misli ko‘rilmagan turli-tuman murakkab siyosiy jarayonlar ichida 
yashamoqda. Odamlarning siyosiy dunyoqarashi ham shunga yarasha o‘zgarib bormoqda. 
Bugun mustaqil taraqqiyot yo‘lini tanlagan O‘zbekiston uchun ham bu o‘zgarishlar o‘zining 
ta’sirini o‘tkazmoqda. 

Boshqaruv faoliyatida rahbarlarga ma’suliyat va javobgarliklarning belgilanishi, 
fuqarolarning davlat boshqaruvidagi faoliyati rahbarlarning ahloqiy va estetik jihatdan o‘z 
vazifasiga kirishishi jamiyat taraqqiyotiga ta’sir ko‘rsatadi. Shundan kelib chiqib Prezidentimiz 
Sh.M.Mirziyoyev: “Tanqidiy tahlil, qat’iy tartib-intizom va shaxsiy javobgarlik har bir rahbar 
faoliyatining kundalik qoidasi bo‘lib qolishi kerakigini ta’kidlaydi. 102 Darxaqiqat bugungi 
davr talabi rahbarlardan qator ahloqiy sifatlarni talab qiladi. Zero, rahbar ahloqi boshqaruv 
samaradorligini oshirishga xizmat qiladi. 

Rahbar kadrlarning boshqaruv salohiyatini psixologik baholash, ularga zarur bo‘lgan 
xislatlar majmuasini ishlab chiqish, nomzodlarni to‘g‘ri tanlash masalalarini o‘rganish 
ijtimoiy-psixologiyaning asosiy vazifalaridan hisoblanadi. Boshqaruvning bekami ko‘stligi va 
mukammalligi maqsadni tez va samarali amalga oshirish imkoniyatini beradi. 

Bugungi kunda davlat boshqaruv faoliyatini samaradorligini oshirishga qaratilgan 
bir qator islohotlar amalga oshirilmoqda. Jumladan: O‘zbekiston Respublikasining 2014 
yil 5 maydagi 369-son “Davlat xokimiyati va boshqaruvi organlari faoliyatining ochiqligi 
to‘g‘risida”gi qonuni, O‘zbekiston Respublikasi Prezidentining 2017 yil 8 sentyabrdagi 
“O‘zbekiston Respublikasi Ma’muriy islohotlar konsepsiyasini tasdiqlash to‘g‘risida”gi PF-
5185-sonli Farmoni, 2018 yil 5 maydagi PF-5430-sonli “Mamlakatni demokratik yangilash 
jarayonida fuqarolik jamiyati institutlariningrolini tubdan oshirish chora-tadbirlari 
to‘g‘risida”gi farmonlari, 2022 yil 29 yanvardagi “2022-2026 yillarga mo‘ljallangan yangi 
O‘zbekistonning taraqqiyot strategisi to‘g‘risida”gi PF-60-son Farmonlari hamda O‘zbekiston 
Respublikasi Vazirlar Mahkamasining 2016 yil 2 martdagi 62-sonli qarori bilan tasdiqlangan 
“Davlat boshqaruv organlari va mahalliy ijro etuvchi xokimiyat organlari xodimlarining 
odob-ahloq namunaviy qoidalari”da belgilab berilgan vazifalarni amalga oshirishda mazkur 
dissertasiya ishimiz muayyan darajada xizmat qiladi. 

102  Mirziyoev Sh.M. Tanqidiy tahlil, qat’iy tartib-intizom va shaxsiy javobgarlik har bir rahbar faoliyatining kundalik 
qoidasi bo‘lib qolishi kerak. –Toshkent: O‘zbekiston, 2017. B-6. 

Muammoning o‘rganilganlik darajasi:

Ushbu tadqiqot yuzasidan xorij va mamlakatimiz bir qator olimlari o‘z tadqiqot ishlarini 
olib borganlar. Ushbu mavzu ham siyosiy ham pedogogik ham boshqaruv jihatdan tadqiqot 
ishi hisoblanadi. Ushbu mavzu tarixdan ham ko‘plab o‘rganilgan mavzulardan xisoblanadi. 
Abu Nasr Farobiy, Abu Rayxon Beruniy, Yusuf Xos Xojib, Amir Temur, Alisher Navoiy, Abdulla 
Avloniy, Bizyukova I.V., Goranchuk V.V., Sokolov V.M.,Cherepanov V.V., Shustov A.V., Anayeva 
S.Ye., Grishunina Ye.V., Bazarov T.Yu., Qurbonov M., Boymurodov N., Ergashev I, Xolbekov 
A., Quronov M., Qo‘chqorov V., Ravshanov F., Xolov A., Boymurodov N., Raxmonov A., 
Axmedov X., Abduraxmonov O., Karimova V.M., Xayitov O.E., Umarova N.Sh., Maxmudov 
I.I. va boshqalar o‘zlarining ilmiy tadqiqot ishlarini olib borganlar103.

Yuqorida nomlari aytib o‘tilgan olimlarimiz tomonidan milliy merosimiz an’analarida 
rahbar ahloqi, ma’naviy, boshqaruvni tashkil qilish madaniyati, ijtimoiy adolat, siyosiy 
ahloq va salohiyatli kadrlar tayyorlash masalalariga e’tibor qaratganlar. Ammo tadqiqot 
ishlari doirasida boshqaruv muammolarini xal qilishda yangi metodik va psixologik usullarni 
qo‘llash mavzusida tadqiqot ishlari amalga oshirilmagan. 

Maqsadlar: Raxbar kadrlarning boshqaruv kompetentligini rivojlantirishda ilg‘or 
yondashuvning o‘ziga hos xususiyatlarini taxlil qilish hamda mexanizmini takomillashtirish 
bo‘yicha taklif va tavsiyalar ishlab chiqishdan iborat. 

Vazifalar: 

• Kompetentlik, boshqaruv kompetentligi hamda boshqaruv tushunchalarining
mazmun-mohiyatiga oid ilmiy-nazariy yondashuvlarni tahlili;

• Boshqaruv kompetentligini shakllantiruvchi ijtimoiy va iqtisodiy omillarini
asoslash; 

• Rahbar kadrlar boshqaruv kompetentligiga qo‘yiladigan malakaviy talablar;
• Rahbar kadrlar boshqaruv kompetentligini rivojlantirish bo‘yicha mahalliy va

xorijiy tajribalarning qiyosiy tahlili; 
• Rahbar kadrlarning boshqaruvdagi innovasion faoliyatlarini tasxishlash turlari va

ularning prinsiplari; 
• Raxbar xodimlarning boshqaruv faoliyati psixodiagnostikasi modelini tahlil qilish

hamda ilmiy tavsiya va xulosalar berish.

Tadqiqotning ilmiy ahamiyati shundan iboratki, unda ilgari surilgan ilmiy va falsafiy 
g‘oyalardan, umumlashtirilgan xulosalardan ushbu yo‘nalishdagi bir qator fanlarning 
jumladan, Ta’lim menejmenti, Kattalar ta’limi (andragogika), Uzluksiz kasbiy rivojlantirishni 
tashkil etish, Pedagogika, Boshqaruv psixologiyasi kabi fanlarning mavzularini yoritishda 
foydalanish mumkin. 

103  Forobiy Abu Nasr. Fozil odamlar shahri. – T.: A.Qodiriy nomidagi xalq merosi nashriѐti, 1993.. Beruniy Abu Rayxan. 
Indiya. Soch., t.2. – T.: «Fan», 1963. Yusuf Xos Xojib. Qutadg‘u bilig. – T.: «Fan», 1972. Amir Temur o‘gitlari: To‘plam. 
Tuzuvchilar: B.Axmedov, A.Aminov. – T.: Navro‘z, 1992 Avloniy A. Turkiy guliston ѐxud Axloq. – T.: 1997. Quronov 
M. Rahbarlik lavozimlari professiogrammalari xaqida. Rahbar va xodim. Toshkent. Akademiya 1998. Qo‘chqorov 
V., Ravshanov F., Xolov A. Davlat boshqaruvida rahbar kadrlarga qo‘yiladigan talablarning nazariy-metodologik 
asoslari. –Toshkent Akademiya 2013.  . Abduraxmonov O. Boshqaruv tizimi va раҳбар. –Тошкент Академия 2004. 
Каримова V.M.,  Maxmudov I.I. Boshqaruv psixologiyasi: O‘quv qo‘llanma Mas’ul muharrir: A.Xolbekov. – T.: DJQA 
“Rahbar” markazi; “YUNAKS-PRINT” MChJ, 2006. 



263263

20
23

-y
il

ELEKTRON JURNAL  // MAXSUS SON

RAQAMLI IQTISODIYOT VA AXBOROT TEXNOLOGIYALARI

Tadqiqotning amaliy ahamiyati shundan iboratki, tadqiqot natijalaridan ma’naviy-
ma’rifiy tadbirlar tashkil etishda hamda tashkilot raxbarlarining boshqaruvida jamoada 
sog‘lom muhitni tashkil etishda foydalanish mumkin.

Xulosa:

Mamlakatimizda boshqaruv sohasida juda katta o‘zgarishlar amalga oshirilmoqda. 
Yangi O‘zbekistonni yuksaltirish va rivojlantirishda albatta rahbar kadrlarning ilmiy 
salohiyati yetarlicha darajada o‘rin egallaydi. Shu bilan birga mamlakatimizni rivojlantirishda 
rivojlangan yetakchi davlatlarning boshqaruv yo‘llari ham o‘rganilmoqda. Bizning 
kadrlarimiz ham tajriba almashish maqsadida safarlar tashkil etilmoqda. Albatta buning 
asosiy maqsadi mamlkatimizni yanda yuksaltirish boshqaruv sohasida yosh kadrlarning 
iqtidorlarini qo‘llab-quvvatlash va ularga keng imkoniyatlar yaratishdan ibrat. Biz ushbu 
tadqiqot ishimizda rahbar kadrlarning boshqaruv kompetentligini oshirishda psixolgiya 
fanining o‘rni ahamiyatini ochib berdik. Bir qator mamlakatlarning taraqqiyot yo‘llarini 
o‘rganish orqali o‘zimizga kerakli xulosalarni chiqardik. 

Bugungi kunda boshqaruv kadrlariga bo‘lgan talabning ortishi albatta ma’suliyatning 
ham ortishiga olib keladi. Yurtimizda barcha sohalarni yuqori saviyali kadrlar bilan ta’minlash, 
jahon standartlari darajasidagi ijtimoiy-iqtisodiy bilimlarni egallagan mutaxassis kadlarni 
tayyorlashga katta e’tibor qaratilmoqda. Demak, mamlakatni modernizasiya qilish va yuksak 
intellektual salohiyatli jamiyatni shakllantirishda, albatta, olib borilayotgan islohotlar yaqin 
kelajakda o‘z mevasini beradi va o‘z xizmat vazifasini sidqidildan bajaradigan, sadoqat bilan 
ishlaydigan yuqori malakali davlat xizmatchilariga ega bo‘lamiz.

Tadqiqot ishimizda o‘rganishlarimiz natijasida biz o‘z xulosalarimizni berib 
o‘tmoqchimiz. 

Birinchidan, boshqaruv rahbar kadrlarining tayyordlashda avvalo ta’lim tizimiga 
alohida e’tibor qaratish lozim. O‘qituvchining rolini oshirish, ta’limni samarasini oshirish 
lozim. Barcha sohani rivojlantirishga avvalo ta’lim tizimini tubdan isloh qilmasdan erisha 
olmaymiz. Ta’limni tamomlab kelayotgan har bir fan vakillarini ilmiy salohiyatini baholash 
asosida ishga qabul qilish maqsadga muvofiq deb o‘ylayman.

Ikkinchidan, ta’limni amaliyot bilan birga olib borish. Bunda ta’limda amaliy fanlarning 
ham o‘rnini oshirish. Ularning yetakchilik qobiliyatlarini aniqlashga alohida e’tibor qaratish. 
O‘qituvchining shaxsiy xususiyatlariga ham aloxida e’tibor qaratish.

Uchunchidan, boshqaruv organlari bo‘sh ish o‘rinlarini ochiqlash va ular haqida 
muntazam ma’lumot berib borish. Har bir fuqaroga qiziqishlaridan kelib chiqqan holda o‘z 
faoliyatini tanlashga imkoniyat yaratish.

To‘rtinchilan, boshqaruv sohasi vakillarini o‘z yo‘nalishiga mos ekanligiga alohida 
e’tibor qaratish. Ularning sonini yetarli darjada tashkil etish. Men shuni anglab yetdimki 
bazaviy soha mutahassislari boshqa soha vakillaridan ko‘ra ko‘proq bilim va tafakkurga ega 
bo‘larkan. 

Beshinchidan, Kadrlar tayyorlash milliy dasturini tubdan yangilash va zamon talablariga 
mos ravishda qayta ishlab chiqish. 

Oltinchidan, yutuqlarga erishgan yoshlarni muntazam rag‘batlantirib borish. Bu soha 
vakillarini yanada ko‘proq natijaga erishish yo‘lida motivasiya vazifasini o‘taydi.

Kompetensiyalar – inson kim va qanday kasb egasi bo‘lishidan qat’iy nazar, shaxs 
hayotida, kasbiy faoliyatida, ijtimoiy munosabatlarda muvaffaqiyatli bo‘lishi uchun egallashi 

lozim bo‘lgan layoqatlar, qobiliyatlar va hayotiy ko‘nikma va malakalar majmuyidan iborat. 
Yakunida shuni aytish joizki, har bir shaxs kommunikativ bo‘lishi, axborot bilan ishlay olishi, 
shaxs sifatida o‘zini rivojlantirishi, ijtimoiy faol fuqaro bo‘lishi, umummadaniy xislatlarga 
ega va fan-texnika yangiliklaridan xabardor bo‘lishi nazarda tutiladi.

